
ப்ரகடிதகோ³குலமண்ட³ந மணிகுண்ட³ல ஏ ।
ப⁴க்தஹேதுத்⁴ரு’தகாய ஜய ஶ்ரீவல்லப⁴ ஏ ॥ 1॥
து:³கி²தகருணாஸாக³ர ஜிதநாக³ர ஏ ।
மாயாமாநுஷவேஷ ஜய ஶ்ரீவல்லப⁴ ஏ ॥ 2॥
ரத்நஜடிதகநகாஸந ஶுப⁴ஶாஸந ஏ ।
கி³ரித⁴ரப⁴க்திநிதா⁴ந ஜய ஶ்ரீவல்லப⁴ ஏ ॥ 3॥
ஸரஸிஜஸுந்த³ரலோசந ப⁴வமோசந ஏ ।
த்ரிபு⁴வநவந்தி³தநாம ஜய ஶ்ரீவல்லப⁴ ஏ ॥ 4॥
த்³விஜகுலமஸ்தகபூ⁴ஷண ஜிததூ³ஷண ஏ ।
ஸத³ஸி விஜிதபு³த⁴வ்ரு’ந்த³ஜய ஶ்ரீவல்லப⁴ ஏ ॥ 5॥
நிஜஜநகல்மஷக²ண்ட³ந குலமண்ட³ந ஏ ।
பத³ஜலபாவிதலோக ஜய ஶ்ரீவல்லப⁴ ஏ ॥ 6॥
கு³ருகுலவல்லப⁴வல்லப⁴ ஜநவல்லப⁴ ஏ ।
வல்லப⁴வஶாவதம்ஸ ஜய ஶ்ரீவல்லப⁴ ஏ ॥ 7॥
தவ சரணே ஸ்மரதோ மம நிக³மாக³ம ஏ ।
தவ ப⁴ஜநே ரதிரஸ்து ஜய ஶ்ரீவல்லப⁴ ஏ ॥ 8॥
ஶ்ரீவல்லப⁴பதா³ம்போ⁴ஜ-ப்⁴ரு’த்யதாராபி⁴தா⁴ந ஹி ।
கு³ருஸ்தோத்ராஷ்டபத்³யுக்தா கீ³தாபாட²ப²லப்ரதா³॥ 9॥
இதி தாராஸேவகக்ரு’தா ஶ்ரீவல்லபா⁴ஷ்டபதீ³ஸமாப்தா ।

